ՀԻՄՆԱՎՈՐՈՒՄ
««ՓՐԿԱՐԱՐ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ
1. Ընթացիկ իրավիճակը և իրավական ակտի ընդունման անհրաժեշտությունը

 «Պետական կառավարման համակարգի մարմինների մասին» օրենքի 3-րդ հոդվածի 1-ին մասի համաձայն՝ Նախարարությունը մշակում և իրականացնում է իրեն վերապահված գործունեության ոլորտում Կառավարության քաղաքականությունը:

Նույն օրենքի 6-րդ հոդվածի 1-ին մասի և 2-րդ մասի 4-րդ կետի համաձայն՝ Փրկարար ծառայությունը Նախարարությանը ենթակա մարմին է, որը գործում է նախարարությանը վերապահված գործունեության ոլորտի շրջանակներում և ապահովում է նախարարության իրավասությանը վերապահված գործունեության ոլորտի առանձին ուղղությունների իրականացումը:
«Հայաստանի Հանրապետությունում հաշմանդամների սոցիալական պաշտպանության մասին» օրենքի 18-րդ հոդվածի համաձայն՝ պետական կառավարման և տեղական ինքնակառավարման մարմինների կողմից հաշմանդամի աշխատանքային զբաղվածության երաշխիքներն ապահովվում են՝ կազմակերպություններում հաշմանդամներին աշխատանքի ընդունելու համար քվոտաների և հաշմանդամների համար՝ օրենսդրությամբ սահմանված միջոցառումների իրականացմամբ, հաշմանդամներին առավել համապատասխանող մասնագիտություններով աշխատանքային տեղերի վերապահմամբ, հաշմանդամների համար լրացուցիչ աշխատատեղերի ստեղծման խրախուսմամբ, հաշմանդամին աշխատանքի տեղավորելու դեպքում գործատուին հաշմանդամին վճարվող աշխատավարձի մասնակի փոխհատուցմամբ:
Միաժամանակ, «Փրկարար ծառայության մասին» օրենքում փոփոխություններ և լրացումներ կատարելու մասին» Հայաստանի Հանրապետության 2020 թվականի հունվարի 21-ի ՀՕ-19-Ն օրենքի ընդունումից հետո գործող «Փրկարար ծառայության մասին» օրենքում առաջացել են որոշոկի հակասություններ և բացեր, որոնք մասնավորապես կապված են Փրկարար ծառայությունում պաշտոնների նշանակելու համար սահմանված նոր պայմանների և աշխատանքային ստաժի չափանիշների, ինչպես նաև ծառայողին նրա ցանկությամբ այլ պաշտոնի փոխադրմանը և տեղափոխմանը վերաբերով դրույթների հետ:

Բացի այդ, ՀՀ վարչապետի հանձնարարականի կատարման ապահովման կապակցությամբ Նախարարության ենթակայությանը հանձնված պետական ոչ առևտրային կազմակերպությունների լուծարման աշխատանքների իրականացման արդյունքում անհրաժեշտություն է առաջացել նաև փոփոխություններ կատարել «Փրկարար ծառայության մասին» օրենքով սահմանված «Աղետների բժշկության տարածաշրջանային կենտրոն» պետական ոչ առևտրային կազմակերպությանը վերաբերող դրույթներում: 
Հարկ է հավելել, որ Նախագծի ընդունումը պայմանավորված է պետական կառավարման համակարգի բարեփոխումների իրականացման ընթացքում փոփոխությունների արդյունքում առաջացած հակասությունների և ներկայումս գործող մի շարք իրավական ակտերում առկա հիմնախնդիրների կարգավորման անհրաժեշտությամբ:
2. Առաջարկվող կարգավորման բնույթը

Ներկայացվող նախագծերով առաջարկվում է` 
1. Հստակեցնել Արտակարգ իրավիճակների նախարարությանը ենթակա մարմնի հանդիսացող Փրկարար ծառայության կարգավիճակը` հիմք ընդունելով Սահմանադրության 159-րդ հոդվածի նորմը և «Պետական կառավարման համակարգի մարմինների մասին» օրենքի դրույթները.
2. Հստակեցնել և լրացնել Փրկարար ծառայության լիազորությունները՝ հաշվի առնելով գործնականում առաջացող հիմնախնդիրները, ինչպես նաև Արտակարգ իրավիճակների նախարարության ենթակայությանը հանձնված կազմակերպությունների լուծարումից հետո վերջիններիս կողմից կարգավորվող ոլորտների համար անհրաժշտ գործիքակազմի պահպանումը.
3. Հստակեցնել փրկարար ծառայողների պաշտոնի նշանակման կարգը՝ հաշվի առնելով, որ «Փրկարար ծառայության մասին» օրենքում առկա են գործուղված հաստիքներին վերաբերող թերի կարգավորումներ, ինչպես նաև նախատեսվել է հաշմանդամություն ունեցող անձանց ներգրավվածությունը փրկարար ծառայության շարքերում՝ առանձին գործառույթների իրականացման համար (Օրինակ՝ ճգնաժամային կառվարման ազգային կենտրոնի «911» ծառայության բաժնի օպերատորի (դիսպետչեր) պաշտոնում).
4. Հստակեցնել «Ենթասպա» փրկարարական կոչումը շնորհելու կարգը՝ հաշվի առնելով, որ նշված կոչումը շնորհվում է փրկարարական ծառայության ընդունված և ենթասպայական պաշտոնի նշանակված այն քաղաքացիներին, որոնք ունեն առնվազն միջնակարգ կամ միջնակարգ մասնագիտական կրթություն, մինչդեռ շարքային կազմի ծառայողներին այն կարող է շնորհվել, եթե նրանց զբաղեցրած հաստիքային պաշտոնը համապատասխանում է «ենթասպա» փրկարարական կոչմանը, և լրացել է նախորդ փրկարարական կոչումը կրելու ժամկետը, ինչպես նաև հստակեցնել հերթական փրկարարական կոչում շնորհելու կարգը: Հստակեցվում է նաև «ավագ ենթասպա» փրկարարկան կոչումը շնորհելու կարգը` հաշվի առնելով, Օրենքի 16-րդ հոդվածի 1-ին մասով փրկարարական ծառայության «ենթասպա»  կոչումներով ծառայության ժամկետը 2 տարի է, որից հետո եթե զբաղեցրած հաստիքային պաշտոնը համապատասխանում է «ավագ ենթասպա» փրկարարական կոչմանը կարող է շնորհվել փրկարարական ծառայության «ավագ ենթասպա» կոչում,  իսկ Օրենքի 23-րդ հոդվածի 2-րդ մասի «ա» կետում ասվում է, որ շնորհվում է այն ենթասպաներին, որոնք որպես ենթասպա ծառայել են 5 և ավելի տարի, որից առնվազն մեկ տարին՝ ավագ ենթասպաներով համալրման ենթակա պաշտոններում:

5. Հստակեցվում է նաև «Լեյտենանտ» փրկարարական կոչումը շնորհելու կարգը` նկատի ունենալ, Օրենքի 25-րդ հոդվածի «բ» և «զ» կետերը բովանդակային առումովնույնանման լինելը, ինչպես նաև 2020 թվականի հունվարի 21-ին ընդունված ««Փրկարար ծառայության մասին» Հայաստանի Հանրապետության օրենքում փոփոխություներ և լրացումներ կատարելու մաuին» ՀՕ-19-Ն ՀՀ օրենքի 11-րդ հոդվածով նախատեսվող իրավակարգավորումները:

6. Նախատեսել, որ Փրկարարական ծառայությունում ծառայության՝ պարտադիր զինվորական ծառայության, առողջական վիճակի, ինչպես նաև ֆիզիկական պատրաստվածության հետ անմիջականորեն չկապված առանձին գործառույթների իրականացման համար, կարող են անցնել նաև «Հայաստանի Հանրապետությունում հաշմանդամների սոցիալական պաշտպանության մասին» Հայաստանի Հանրապետության օրենքին համապատասխան Հայաստանի Հանրապետության այն քաղաքացինները, ովքեր առողջության խաթարմամբ պայմանավորված, կենսագործունեության սահմանափակումների հետևանքով ունեն սոցիալական պաշտպանության անհրաժեշտություն (հաշմանդամ), որոնց նկատմամբ չեն կիրառվում օրենքով ծառայության անցնելու համար նախատեսված պահանջները:
7.  «Փրկարար ծառայության մասին» օրենքում փոփոխություններ և լրացումներ կատարելու մասին» Հայաստանի Հանրապետության 2020 թվականի հունվարի 21-ի ՀՕ-19-Ն օրենքի ընդունումից հետո պաշտոնների նշանակելու համար սահմանված նոր պայմանների և աշխատանքային ստաժի չափանիշների կիրառման համար նախատեսել բացառություն, որը հնարավորություն կտա գործող «Փրկարար ծառայության մասին» օրենքով սահմանված հանրային ծառայության, մասնագիտական աշխատանքային և պաշտոնի անձնագրով պահանջվող աշխատանքի բնագավառում աշխատանքային ստաժին վերաբերող չափանիշները տարածել միայն Փրկարար ծառայության կողմից անցկացվող արտաքին մրցույթներին մասնակցելու համար դիմած քաղաքացիների վրա՝ հաշվի առնելով, որ Փրկարար  ծառայության ծառայողները կարող են ունենալ պահանջվող հանրային ծառայության և մասնագիտական աշխատանքային ստաժ, սակայն ըստ էության չեն զբաղեցրել փրկարարական ծառայության համապատասխան խմբի պաշտոնի և չունեն պահանջվող փրկարարական ծառայության կոչում:»:
8. Նախատեսել դրույթ, որը հնարավորություն կտա ծառայողին վերջինիս ցանկությամբ և պաշտոնի նշանակելու իրավասություն ունեցող պաշտոնատար անձի համաձայնության դեպքում տեղափոխվել կառուցվածքային ստորաբաժանումների հավասարազոր պաշտոնին կամ իր զբաղեցրած պաշտոնին համապատասխանող խմբում` ոչ ավելի, քան երկու աստիճանով ցածր պաշտոնի և (կամ) ծառայության այլ վայր` տվյալ պաշտոնում առնվազն վեց ամիս ծառայելուց հետո:
9. Նախատեսվում է նախարարության ուսումնական հաստատությունում փրկարարական ծառայության պաշտոններ զբաղեցնող ծառայողների ծառայության ժամկետը երկարաձգել մինչև 75 տարին լրանալը` հաշվի առնելով փրկարարական ծառայության ոլորտում ուսումնական գործընթացների կազմակերպման առանձնահատկությունները, ինչպես նաև դասախոսական կազմի համալրման բարդությունները և գործող օրենսդրությամբ սահմանված տարիքային սահմանափակումները:
10. Հստակեցնել է ծառայողների Փրկարար ծառայության կադրերի ռեզերվում գրանցման հնարավորությունը: Մասնավորապես, սահմանվել է ուսման գործուղված ծառայողներին մինչև ուսման ավարտը կադրերի ռեզերվում գրանցման հնարավորությունը՝ վերջինիս կողմից նախկինում զբաղեցրած հաստիքը համալրելու նպատակով, ինչպես նաև կարգավորվել է Փրկարար ծառայության ծառայողների պաշտոններից ազատման դեպքերում վերջիններիս կադրերի ռեզերվում գրանցման դրույթները, հաշվի առնելով, որ ներկայումս «Փրկարար ծառայության մասին» օրենքով սահմանվում է մինգամից երկու վավերապայմանների առկայությունը՝ և հաստիքների կրճատումը, ստորաբաժանման լուծարումը կամ վերակազմակերպումը, որորնք իրականացվում են ԱԻ նախարարի հրամանով, և Փրկարար ծառայության հաստիքների ընդհանուր թվի կրճատմամբ, որոնք սահմանված են վարչապետի որոշմամբ, ինչը գործնականում ստեղծում է խոչնդոտ ծառայողներին կադրերի ռեզերվում գրանցման դեպքերում.
11. Վերապահել փրկարար ծառայողների բուժսպասարկման գործառույթները Փրկարար ծառայության կազմում գործող համապատասխան բժշկական ստորաբաժանումը, որն ամբողջ ծավալով գործելու է «Աղետների բժշկության տարածաշրջանային կենտրոն» պետական ոչ առևտրային կազմակերպության լուծարումից հետո: Հարկ է նաև հավելել, որ Նախագծով նախատեսվում է սահմանել կարգավորում, որի համաձայն փրկարար ծառայողները և նրանց ընտանիքի անդամները (այդ թվում` կենսաթոշակառուները ու նրանց ընտանիքների անդամները)  ապահովվելու են անվճար որակյալ բուժօգնությամբ Հայաստանի Հանրապետության  տարածքում գործող բոլոր կարգի բուժհիմնարկներում:
3. Նախագծի մշակման գործընթացում ներգրավված ինստիտուտները և անձինք

Նախագծերը մշակվել են Արտակարգ իրավիճակների նախարարության կողմից:
4. Ակնկալվող արդյունքը

Նախագծերի ընդունման արդյունքում ակնկալվում է՝ հստակեցնել «Փրկարար ծառայության մասին» օրենքում Արտակարգ իրավիճակների նախարարությանը ենթակա Փրկարար ծառայության կարգավիճակը, լրացնել Փրկարար ծառայության լիազորությունները, սահմանել Փրկարար ծառայությունում հաշմանդամություն ունեցող անձնաց աշխատանքով ապահովման հնարավորությունը, հստակեցնել Փրկարար ծառայությունում մրցութային կարգով ծառայության անցնող անձանց նկատմամբ սահմանված չափանիշները, վերանայել նախարարության ուսումնական հաստատությունում փրկարարական ծառայության պաշտոններ զբաղեցնող ծառայողների ծառայության ժամկետը, հստակենել և կարգավորել ծառայողների Փրկարար ծառայության կադրերի ռեզերվում գրանցման հնարավորությունը, վերապահել փրկարար ծառայողների բուժսպասարկման գործառույթները Փրկարար ծառայության կազմում գործող բժշկական ստորաբաժանումը:
ՏԵՂԵԿԱՆՔ N 1
««ՓՐԿԱՐԱՐ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
««Փրկարար ծառայության մասին» Հայաստանի Հանրապետության օրենքում փոփոխություններ և լրացումներ կատարելու մաuին» Հայաստանի Հանրապետության օրենքի նախագծի ընդունման կապակցությամբ Հայաստանի Հանրապետության այլ իրավական ակտերի ընդունման անհրաժեշտություն չի առաջանում:
ՏԵՂԵԿԱՆՔ N 2

««ՓՐԿԱՐԱՐ ԾԱՌԱՅՈՒԹՅԱՆ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱUԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔԻ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
««Փրկարար ծառայության մասին» Հայաստանի Հանրապետության օրենքում փոփոխություններ և լրացումներ կատարելու մաuին» Հայաստանի Հանրապետության օրենքի նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի էական ավելացում կամ նվազեցում չի նախատեսվում:
